
Kirish. Ta’lim sifati ko‘rsatkichlarini yuksaltirish, pedagoglarning kasbiy hamda metodik tayyorgar-
ligini puxta rivojlantirish davlat siyosatini ro‘yobga chiqarishdagi eng muhim ustuvor yo‘nalishlardan biri
hisoblanadi. Mazkur yo‘nalish nafaqat ta’lim tizimini modernizatsiya qilishga, balki mamlakatning ijtimo-
iy-iqtisodiy taraqqiyotiga xizmat giladigan tizimli islohotlar uchun tayanch vazifasini bajaradi. Shuning-
dek, uzluksiz ta’lim tizimini zamon talablari asosida qayta ko‘rib chiqish, uning tuzilmasi va mazmunini
fan taraqqiyoti hamda jamiyat to‘plagan ijtimoiy tajriba bilan uyg‘unlashtirish respublika miqyosidagi dol-
zarb vazifalardan biridir. Bunday keng ko‘lamli islohotlarni samarali amalga oshirish uchun, avvalo, ta’lim
jarayonini ilg‘or, yangicha va ilmiy-metodik jihatdan asoslangan bo‘lishi lozim.

Ta’lim jarayonida, xususan, boshlang‘ich ta’limda fanlararo integratsivani sun’iy intelekt asosida ta-
komillashtirish masalasi dolzarblik kasb etadi. Bunda ta’lim oluvchilarning nafagat chuqur bilimga ega bo*-
lishlari, balki ko‘nikma-malakalarni puxta egallashlari orqali kasbiy tayyorgarlikni rivojlantirishlari davr
talabiga aylandi. O‘quv faoliyatini samarali tashkil qilish, dars jarayonida turli xil shakl, metod va vosita-
lardan samarali foydalanish, ularni uzviy bog‘liq holda qo‘llay olish ta’lim jarayonining muhim omillaridan
biri hisoblanadi.

Boshlang‘ich ta’limda integratsiyalashgan ta’limni sun’iy intelekt asosida takomillashtirish texnolo-
giyasi asosida ta’lim sifatini oshirish magsadida ona tili va tarbiya fanlarini integratsiyalash orqali ularning
muhim xossalari, yagona magsad hamda umumta’lim maktablariining barcha fanlarini fanlararo integrat-
silash bu jarayonning samaradorligini oshirishga qaratilgan [1;33-b.].

Tadqiqot metodologiyasi. Boshlang‘ich sinf o‘quvchilarida fanlararo integratsiyani sun’iy intellekt
asosida takomillashtirish texnologiyasining mazmuni, tarkibiy tuzilishi, pedagogik shart-sharoitlari va ama-
liy imkoniyatlarini aniqlashga yo‘naltirildi. Tadqiqotning metodologik asosini tizimli, integrativ, kompe-
tensiyaviy, shaxsga yo ‘naltirilgan va faoliyatga asoslangan yondashuvlar tashkil etdi. Mazkur yondashuvlar
boshlang‘ich ta’lim mazmunini fanlararo alogadorlik asosida tashkil etish, o‘quvchilaming bilish faoliya-
tini faollashtirish hamda sun’iy intellekt texnologivalaridan pedagogik magsadga muvofiq foydalanish im-
koniyatlarini aniglashga xizmat qildi.

Adabiyotlar tahlili. Xorijiy davlatlar pedagogik tadqiqotlarida fanlararo integratsiyani interdiscipli-
nary va transdisciplinary education konsepsiyalari bilan uyg‘un holda talgin etiladi. Jumladan, J.Devey
fanlararo integratsiyani o‘quvchilarning real hayot tajribasiga tayangan holda bilimlarni egallashini ta’'min-
lovchi omil sifatida baholaydi. J.Bruner esa fanlararo integratsiya o‘quvchilarda tushunchalar o‘rtasidagi
mantiqiy bog‘lanishlarni anglash va bilimlarni vangi vaziyatlarga transfer qilish imkonini yaratishini ta’-
kidlaydi [4;97 c.]. H.Jacobs ishlarida integrativ o°quv rejalari o°quvchilarning tanqidiy va ijodiy fikrlashini
rivojlantirishga xizmat qilishi ilmiy jihatdan asoslab berilgan [1;24-b.].

Tahlil va natija. Innovatsion ta’lim texnologiyalariga asoslangan sun’iy intellekt o‘quvchilarda bi-
lish faoliyati xizmatlarini soddalashtirish, samaradorlikni oshirish va bilimlarni o°zlashtirishda muhim o°rin
tutadi. Bunda texnologik, moddiy, texnik va moliyaviy resurslar bir butun boshqaruv jarayonining tarkibiy
omillari sifatida ko‘rib chigiladi. Shu sababli ushbu tamoyil boshqaruv elementlarining o‘zaro integratsi-
vasi bilan bog‘liq kompleks talablarni ilgari suradi. Majmuaviylik tamoyili integratsiyaning barcha bosqich
va darajalarida boshgaruv obyektlarining aniq ichki tuzilmasini ¢’tiborga olib, tizimni shakllantiruvchi
komponentlarining o‘zaro uyg‘unlashuvini ko‘zda tutadi.

Ragamli ta’limda fanlararo integratsiyani sun’iy intelekt asosida takomillashtirish bilan birga, ularni
zamonaviy axborot texnologiyalari vositalari yordamida o‘rganish ham davr talabi sifatida namoyon bo‘l-
mogqda. Ayni paytda, boshlang‘ich ta’lim o‘quv fanlarini sun’iy intelekt asosida o‘qitishga mo‘ljallangan
turli pedagogik dasturiy vositalar ishlab chigilmogda. Ular qatoriga zamonaviy virtual sayohatlar, kompyu-
terli simulyatorlar, sinov va monitoring dasturlari, oyinli ta’lim resurslari, elektron o‘quv-uslubiy qo‘llan-
malar, videodarslar, 3D formatdagi interfaol metodik materiallar, elektron trenajyorlar, elektron darsliklar,
multimedia dasturlari, axborot-ta’lim mubhiti, elektron kitoblar, ensiklopediyalar, o‘quv ma’lumotlar baza-
lari va aqlli repetitor tizimlari kiradi [1;48-b.].

Sun’iy intelekt texnologivasining afzalligi ta’lim jarayonida, eng avvalo, interfaollikda, ya'ni o‘quv-
chi va o‘gituvchi hamda o‘quvchilarning o°zaro alogasini ta’minlashda seziladi. Shuningdek, muayyan yo*-
nalishdagi bilimlar berishdan tashqari, o‘quvchilarda olamni, tabiat va jamiyatni idrok etishga oid tabiiy va
ijtimoiy fanlarga oid tushunchalarni shakllantirishga xizmat qiladi.

